
Nanotehnalogiýa giriş.

1.Nanotehnologiýa, onuň ähmiýeti, maksady. 

2.Nanotehnologiýanyñ  dünýä derejesinde ösüş depgini. 

3.Nanotehnologiýa lukmançylykda. Biotehnologiýa we ekerançylyk.

Nanotehnologiýa, onuň ähmiýeti, maksady.

Nanotehnologiýa bu ölçegleri 1 – 100 nM bolan gurluşlary taýynlamagyň we gaýtadan işlemegiň usullarynyň köpligidir. 1 nM = 10-9 M = 10-3 mkM = 10 Å. Atomyň ölçegleri 0.1 nM, organiki däl molekulanyňky ~1 nM, wiruslaryňky 10 dan 500 nM – e çenlidir. Häzirki zaman integral mikroshemalarynyň minimal ölçegi ~100 nM, bakteriýalaryňky ~1000 nM – dir.Wodorod bombasyny döreden amerikaly E. Teller kim öňürti nanotehnologiýany ulansa , ХХI asyrda öňdebaryjy orny eýelär diýip tassyklady. Häzir dünýä bazarynda nanotehnologiýa ulanylan 30000 – den gowrak haryt bar. Nanotehnologiýany ulanýan harytlaryň soňky on ýylyndaky bahasy amerikanyň bir trillion dollarydyr. Soňky ýyllarda 20000 – den gowrak nanotehnologik kompaniýalar döredildi. 2007 – nji ýylda Rossiýanyň prezidenti nanotehnologik industriýany ösdürmegiň strategiýasyny tassyklady. Onuň üçin 180 milliard rubl bölünip berildi. 
Mikroshemalardan nanoelektronika geçmegiň aýratynlyklaryna düşünmek üçin IMS – leriň häzirki zaman tehnologiýasy bilen tanyşmaly.  IMS – leri taýynlamagyň esasy etaplary: 

· arassa ýarymgeçirijili materiallary almak;
· berilen fiziki häsiýetleri bilen monokristallik guýmalary ( слитка ) almak;
· Olardan  ýarymgeçirijili plastinalary taýynlamak;
· plastinalaryň esasynda gerekli ýarymgeçirijili gurluşlary almak ( epitaksial );
· ýarymgeçirijili gurluşyň epitaksial gatlagynda IMS – leriň elementlerini döretmek;
· IMS – i aýratyn gurluş görnüşinde taýynlamak.
Bu sanawda proýektirlemek, kontrollyk we beýleki materiallary taýynlamak etaplary goýberilendir. 


Ýarymgeçirijili material hökmünde IMS – lerde kremniý ulanylýar. Ony çägeden ( SiO2 ) koks garyndysy bilen ýokary temperaturada alýarlar. Ol metallurgik kremnidir. Onuň arassalygy (  ~ 2% ) we gurluşy ( polikristall ) IMS – lerde ulanmaga mümkinçilik bermeýär.  Soňra himiki arassalamak geçirilýär. Onuň ýokary arassalygy bolsa - da, gurluşy polikristallikdir. Ony monokristallik gurluşa geçirmeli. Gerek bolsa donor we akseptor garyndylary legirlenýär. Häzirki wagtda IMS – ler üçin kremniý kristallarynyň diametrini 300 nM – e çenli ösdürýärler. Şol diametrdäki plastinada 109 shem elementini döretmek bolýar. Şeýlelikde 1000 sany  IMS ~ 1012 aktiw elementi özünde saklaýar, ol  bolsa adam beýnisindäki neýronlardan (~1010 sany ) 100 esse köpdür. Guýmadan kesilen plastinany IMS – iň elementlerini döretmekde ulanmaýarlar, sebäbi onuň üstünde geometriki we gurluş şikesleri bardyr. Ol şikesleri 14 – nji klas arassalyga çenli ýalpyldatmak ( optiki ýalpyldatmak ) bilen aýyrýarlar. Şulardan soňra plastinanyň üstünde ~ 50nM bolan lokal oýlar we çukurlar saklanyp galýar. 
Geçen asyryň 50 – nji ýyllarynyň başlarynda modul gurluşlary ýaýrap başlady. Kabul edijiniň birmeňzeş bölekleri birnäçe tranzistorlar we oňa birikdirilen garşylyklar, kondensatorlar we beýleki elementler özbaşdak gurluş bolup metal ýa – da dielektrik gapyrjaga gaplanýar. Tranzistorlaryň kiçi ölçegleri, toklary, pes naprýaženiýeleri modullaryň ölçeglerini örän kiçeltdi. Bu bolsa miniatýurlamagyň ilkinji basgançaklarydyr. Önümçilikde özara çalşyp bolýan, dürli görnüşdäki we dürli maksatlar üçin niýetlenilen abzallarda birmeňzeş modullary taýynlamaga mümkinçilik berdi. Olaryň öndürilişini ýeňilleşdirmek, bahasyny arzanlatmak, awtomatlaşdyrmany giňden ornaşdyrmak mümkinçiligi döredi. Modul gurluşlar radioabzallary gurnamany hem ýeňilleşdirdi. 


Ýarymgeçirijileriň tehnologiýasynyň kämilleşmegi göwrümi birnäçe mm3 deň bolan miniatýur ( kiçeltmek, azaltmak ) tranzistorlaryň döredilmegine getirdi; beýeki elementleriň ölçeglerini kemeltmekde üstünlik gazanyldy. Netijede birnäçe tranzistordan hem elementlerden ybarat tutuş bir güçlendiriji, generator ýa - da başga bir gurluş göwrümde taýynlanyldy. Olara mikromodullar diýip at berdiler. Olaryň has giň ýaýrany özara parallel ýerleşen ýuka kwadrat keramiki plastinalardyr. Her plastinada tranzistor, diod we beýleki elementlerden başga birikdiriji simler ýerleşdirilen. Plastinalar özara metal simler bilen birikdirilen we berkidilen. Ol gat – gat kitap goýulýany (etažerkany) ýadyňa salýar. Ony plastmas gapyrjaga salýalar. Mikromodulyň başga zynjyrlara birikdirmek üçin berk aýajyklary bolup, daş görnüşi kuba meňzeşdir. Tehnologiýanyň ösmegi bilen aýratyn elementleri birikdirmek we kebşirlemekden el çekildi. Şol plýenkalardan elementleriň özüni hem ýasamak mümkin ekeni. Galyňlygy 1 mkm töweregi geçiriji, dielektrik, rezistiw ýa – da ýarymgeçirijili plýenka taýynlanylýar. Geçiriji ( alýuminiý ) – dielektrik – geçiriji plýenkadan ýa – da olaryň sepilmeginden kondensatory, uly udel garşylykly plýenkadan garşylyk döreýär. Ýa – da rezistiw materialyň degişli ölçeglerinde göniburçlyk görnüşinse sepmek arkaly almak bolýar. Rezistiw materiallara hrom, tantal, metallaryň okiselleri, ýörite splawlar degişlidir. Olaryň garşylygy omuň ulüşlerinden megaomlara çenlidir.  Kondensatorlaryň sygymy 0,1 Mkf – a çenli bolup kiçi woltlydyr. Kontakt birleşmeler altyny, misi, köplenç alýuminini sepmek bilen alynýar.   Netijede birikmeler we elementler bir tehnologiki usulda ýerine ýetirilýär. Bu tehnlogiýa integral tehnologia, taýynlanan gurluşa bolsa, integral mikromodul ýa – da integral shema ( IS )  diýilýär. Integral ( mikro ) shema, mikroshema ( MS ), çip, mikroçip – mikroelektron gurluş bolup, ýarymgeçirijili kristalda ( ýa – da plýonkada ) taýynlanyp, sökülmeýän korpusly dürli çylşyrymlylygy bolan elektron shemadyr. IS diýip electron shemaly kristala ýa – da plýonka, a mikroshema diýip olaryň korpusda ýerleşdirilenlerine düşünilýär. 1958 – nji ýylda iki alym – Djek Kilbi we Robert Noýs iň ajaýyp açyşlaryň biri bolan  IS – iň praktiki taýdan meňzeş modelini oýlap tapdylar. Isleriň esasyny 1948 – nji ýylda açylan tranzistor eýeleýändir.  Olaryň ikisini hem “ Nädip az ýere köp component ýerleşdirmeli” diýen sorag birikdirýär. Tranzistorlary, garşylyklary, kondensatorlary we beýleki elementleri aýratynlykda ýerleşdirmän, alymlar olary ýarymgeçirijili materialyň monolit kristalynda birleşdirmek meselesini çözmäge synanyşdylar. Kilbi germaniý, a Noýs bolsa, kremniý materialyny ulandy. 1959 – njy ýylda biri – birinden habarsyz açyşlaryna patent aldylar. 1961 – nji ýyldan başlap IS – leri kalkulýatorlarda, kompýuterlerde ulanyp başladylar. Netijede olaryň ölçegleri ep – esli kiçeldi, öndürijiligi bolsa artdy. Ilkinli sowet ýarymgeçirijili MS - i 1961 – nji ýylda Taganrogyň radiotehniki institutynda L. N. Kolesowyň laboratoriýasynda döredildi.   Tejribelerden belli bolşy ýaly taýýar elektroradioelementlerden ýygnalan lampaly gurluşlaryň ýygnama gürligi 1 sm

 0,03 – 0,1 element, ýarymgeçirijili shemalaryňky 1 – 3 element, integral shemalaryňky bolsa 300 – 100000 elementdir. Integral tehnologiýa müňlerçe esse uly ýygnama gürligini almaga mümkinçilik berdi. 
Dünýä derejesinde nanotehnologiýanyň ösüş depgini.
Nanotehnologiýa, ýyl-ýyldan has köp pudaklarda ulanylýar we bütin dünýäde oňa bolan üns has-da giňelýär. Bazar gözlegini amala asyrýan Lux Researeh şereketiniň çap eden hasabatyna göra, hususy şereketleriň we uniwersitetleriň 2004-nji ýylyň dowamynda nanotehnologiýa boýunça ylmy gözleg işlerine eden harajatlary 8,6 milliard amerikan dollaryna barabardyr. Hasabata göra, bütin dünýäde alanyňda 1500 şereket durabara ýokarlanýan mukdarda nanotehnologiýa pudagyna maýa goýumyny goýýar. 

Nanotehnologiýada öňdäki orunlarda barýan şereketleriň käbirlerini belläp geçeliň:
1. IBM: Nanotehnologiyanyň kämilleşmeginde in uly goşandy goşýan STM (Seanning Tunneling Mieroseope) we AFM-ni (Atomie Foree Mieroseope) oýlap tapdy. Nanotehnologiýa Gözleg-Kämilleşdirme işlerine her yylda 5 milliard dollar- dan gowrak maýa goýumyny goýýar. Ýylda bu ugurda 3 müň 500 töweregi patent alýar. Hazirki wagtda uglerod nanotrubkasy tranzistorlar, LCD ekranlaryň ýerini tutjak atom şöhleli kompýuter ekranlary, magnetik usulda hasaba alyş ulgamlary, nanogurluşa eýe bolan gizleýji enjamlar bilen baglanyşykly işleri alyp barýar;
2. General Motors: Nanotehnologiýa arkaly öndürilen kompozit materiallardan ýasalan ýük awtoulaglaryny bazara çykardy. Bu nanokompozitler örän ýeňil, emma şol bir wagtda berkdir. General Motors häzirki wagtda, ýangyç kabul ediji öýjükleri döretmek we keramiki motorlar bilen bagly gözleg işlerini dowam etdirýär;
3. Nanophase Teehnologies Çorporation: Bazara çykaran nanogun kremi bilen özüni tanatdy. Tozga gömüşli keramika we metal materiallary özünde jemleýän nanokristal materiallary öndürýär;
4. Nano-Tex: Berk, tegmil we ys tutmaýan matalary öndürýär.
Lukmançylyk we saglyk pudagy. Biotehnologiýa we ekerançylyk.
Nanotehnologiýa janly gurluşlara molekulýar derejede täsir etme mümkinçiligini döreder. Janly bedenler bilen işläp boljak ululuklarda enjamlaryň öndürilmegi bimäçe täze bejergi usullarynyň ýüze çykmagyna şert döreder. Diňe keseliň bar bolan ýa-da ýaýran ýerlerine aralaşyp derman goýberýän enjamlar, adam bedeniniň içinde hereket etmäge mümkinçilik berýän barlag-geçirijilik abzallary nanotehnologiýanyň lukmançylyk we saglyk pudagyndaky potensial amallaryndan käbirleridir. Nanotehnologiýa ýürek kesellerini çalt bejerilmegine ýardam eder we ganyň lagtalanmagynyň öňüni alar.
Syçanlarda geçirilen tejribelerde aşa howply ýaralarda-da ganamanyň wagtynda öňüniň alynýanlygy subut edilen nanoululykdaky protein bölejiklerinden (peptitler) ybarat bolan maddany adamlarda ulanmak üçin geçiriljek işlerden oňaýly netijä garaşylýar. Operasiýalar, ýol hadysalary ýa-da beýleki ýaralanmalarda gany tizden-tiz saklap, adamy halas etmäge madda, bedeniň ganan ýerine çalnanda daşyndan seredeniňde ýukajyk, içi gömüp duran, süýümlerden ybarat bolan tor gatlagyny emele getirýär. Bu maddanyň başga bir täsiri hem beýni ýa-da oňurgalardaky zeper ýeten ýerleriň ýaralarynyň çalt bitmegine kömek eder.
Nanotehnologiýa önümleri, esasan, emeli syna hökmünde, beden hamy inženerçiligindäki bimäçe amallarda we gözegçilik arkaly derman goýberiş ulgamlarynda ulanylýar. Nanotehnologiýa gerek bolan dermanyň öz wagtynda barmaly ýerine goýberilmegini üpjün edýär. Şeýlelikde, pes mukdarda berilmegi we az mukdardaky goşmaça täsirler ýaly gowy taraplary gazanyp bolýar. Bu aýratyn hem çiş döreme keseliniň dermanlary üçin zemr bolan ýagdaýdyr. Mun- dan başga-da nanotehnologiýa barlag anyklaýyş usullarynda tizlik, takyklyk we bahalar babatda döreden ýeňillikleri, esasan hem, bellibir kesel ýa-da genetiki öýjüge derman goýbermäge mümkinçilik döreder. Saglyk pudagynda ulanylyp boljak tehnologiýalaryň kämilleşdirilmegi bilen biotehnologiýa, derman we ekerançylyk sektorlaryndaky önümlerde bu tehnologiýalardan peýdalanyp bolýar. Täze dermanlar, dökünler, has ýokumly we kesellere garşy dumukly bolan ösümlikler we haýwanlar bimäçe uniwersitetler we hususy kärhanalaryň ylmy-gözleg ugurlary bolup durýar. Häzirki döwürde ösümlik we haýwan genleriniň üýtgedilmegi arkaly öndürilen käbir söwda maksatly önümlere duş gelmek bolýar.

